
Nunavut Announces Focus on Nunavut Media Tours 
 
ᐃᖃᓗᐃᑦ, ᓄᓇᕗᑦ (ᕕᕝᕗᐊᓕ 2, 2010) - ᓄᓇᕗᒻᒥ ᓯᕗᓕᖅᑎ ᐄᕙ ᐋᕆᐊᒃ ᐅᓪᓗᒥ 
ᐅᖃᐅᓯᖃᖅᑲᐅᔪᖅ ᐱᕙᓪᓕᐊᔪᓕᕆᔨᓂᒃ ᑕᑯᒋᐊᖅᑎᑦᓯᖃᑦᑕᓛᕐᓂᖏᓐᓂᒃ ᓂᐅᕐᕈᓯᒪᔪᓂᒃ G7 
ᑮᓇᐅᔭᓕᕆᔨᒃᑯᓐᓄᑦ ᒥᓂᔅᑕᐃᑦ ᑲᑎᒪᕐᔪᐊᖅᑎᓪᓗᒋᑦ. ᑕᑯᒋᐊᖅᑎᑕᐅᖃᑦᑕᕐᓂᖏᑦ ᑐᑭᓯᓪᓕᕈᑕᐅᓛᖅᑐᑦ 
ᓄᓇᕗᒻᒥ ᐃᓕᖅᑯᓯᖏᓐᓂᒃ, ᑮᓇᐅᔭᓕᐅᕈᑕᐅᕙᑦᑐᓂᒃ, ᐱᓕᕆᕕᐅᔪᓂᒃ, ᐊᑭᑐᔫᑎᓂᒃ ᐱᖁᑎᓂᒃ 
ᒐᕙᒪᒃᑯᓪᓗ ᐱᓕᕆᐊᖏᓐᓂᒃ. 
 
“ᓄᓇᕗᒻᒥ ᐊᔾᔨᐊᙱᑦᑐᖅ ᐃᓕᖅᑯᓯᕗᑦ, ᐅᖃᐅᓯᕗᑦ, ᑭᖑᓂᑦᑎᓐᓂ ᖃᓄᐃᓕᐅᕈᑕᐅᓯᒪᔪᑦ ᓇᒦᓐᓂᕗᓪᓗ 
ᓄᓇᕐᔪᐊᓕᒫᒥ ᑐᓴᐅᒪᔭᐅᒍᒪᓕᖅᐸᓪᓕᐊᓯᒪᒻᒪᑕ,” ᐅᖃᖅᓯᒪᔪᖅ ᓯᕗᓕᖅᑎ ᐄᕙ ᐋᕆᐊᒃ. “ᑭᓯᐊᓂ, 
ᐋᖅᑭᑦᓱᐃᓯᒪᔪᒍᑦ ᓴᓇᑐᔪᓂᒃ ᐋᖅᑭᐅᒪᒍᑎᑦᓴᓂᒃ ᐅᐱᒍᓱᑦᑐᑕᓗ ᐃᑲᔪᖅᑎᐅᖃᑕᐅᔪᒍᑦ ᑲᓇᑕᒥ 
ᑲᑐᔾᔨᖃᑎᒌᑦᑎᐅᔪᓄᑦ. ᑐᕌᒐᖃᕐᓂᖅ ᓄᓇᕘᒥᒃ ᐱᕙᓪᓕᐊᔪᓕᕆᔨᓄᑦ ᑕᑯᒋᐊᖅᑎᑦᓯᓂᐅᖃᑦᑕᓂᐊᖅᑐᑦ 
ᓄᓇᕗᒻᒥᐅᓄᑦ ᓂᐱᖃᕐᕕᐅᒍᑕᐅᒍᓐᓇᖅᑐᑦ ᐃᓱᒪᒋᔭᒥᓂᒃ ᓄᓇᕐᔪᐊᒥ ᐃᓱᒫᓘᑕᐅᔪᓂᒃ. 
 
ᐱᕚᓪᓕᖅᑎᑦᓯᓂᖅ ᓄᓇᕗᑦ ᐃᓕᓴᕆᔭᐅᓯᒪᓂᖓᓂᒃ ᑲᓇᑕᒥ ᓄᓇᕐᔪᐊᒥᓗ ᓯᕗᓪᓕᐅᔾᔭᒍᒪᓯᒪᔫᒃ ᓄᓇᕗᑦ 
ᒐᕙᒪᒃᑯᖏᑕ ᑐᕌᒐᖏᓐᓂ, ᑕᒪᑦᑕ: ᑲᑐᔾᔨᓗᑕ ᐋᖅᑭᑦᓯᐃᓗᑕ ᓯᕗᓂᑦᓴᑎᓐᓂᒃ. 
 
ᑐᕌᒐᖃᕐᓂᖅ ᓄᓇᕘᒥᒃ ᐱᕙᓪᓕᐊᔪᓕᕆᔨᓄᑦ ᑕᑯᒋᐊᖅᑎᑦᓯᓂᐅᖃᑦᑕᕐᓂᐊᖅᑐᑦ ᓇᓪᓕᑭᑕᕐᓂᐊᖅᑐᑦ 
ᖃᖓᒃᑰᕐᓂᖏᑦ ᓇᒦᓐᓂᐊᕐᓂᖏᓪᓗ ᕕᕝᕗᐊᓕ 4-ᒥᒃ 6-ᒧᑦ, 2010. ᑕᑯᒋᐊᖅᑎᑕᐅᖃᑦᑕᕐᑎᓪᓗᒋᑦ, 
ᐱᕙᓪᓕᐊᔪᓕᕆᔩᑦ ᐊᔾᔨᓕᐅᕆᖃᑦᑕᕈᓐᓇᕐᓂᐊᖅᑐᑦ, ᐊᐅᓚᔫᓕᐅᕐᓗᑎᒃ ᓂᐱᓕᐅᕆᒍᓐᓇᕐᓗᑎᓪᓗ 
ᐅᖃᐅᓯᑦᓴᖏᓐᓂᒃ ᐊᐅᓚᑦᓯᔨᐅᔪᑦ ᐅᖃᓕᒪᔨᐅᔪᓪᓗ. ᐱᕙᓪᓕᐊᔪᓕᕆᔩᑦ ᐊᑎᓕᐅᕆᐊᓖᑦ ᑖᒃᑯᓄᖓ 
ᓯᕗᕐᖓᒍᑦ ᐅᖄᓚᓯᒪᓗᑎᒃ (867) 975-6049. 
 
ᑐᕌᒐᖃᕐᓂᖅ ᓄᓇᕘᒥᒃ ᐱᕙᓪᓕᐊᔪᓕᕆᔨᓄᑦ ᑕᑯᒋᐊᖅᑎᑦᓯᓂᐅᖃᑦᑕᕐᓂᐊᖅᑐᑦ ᑐᕌᖓᓪᓚᕆᙱᑦᑐᑦ 
ᖃᓄᐃᓕᐅᕈᑕᐅᔪᓄᑦ G7 ᑲᑎᒪᕐᔪᐊᖅᑐᓄᑦ. ᐊᖏᖅᑕᐅᓯᒪᒋᐊᑐᙱᑦᑐᑦ ᑮᓇᐅᔭᓕᕆᔨᕐᔪᐊᒃᑯᓐᓄᑦ ᑲᓇᑕᒥ 
ᐃᓚᐅᖃᑕᐅᒍᒪᒍᕕᑦ. 
 
ᐃᓚᒋᓕᐅᑎᓯᒪᔪᑦ: ᑐᕌᒐᖃᕐᓂᖅ ᓄᓇᕘᒥᒃ ᐱᕙᓪᓕᐊᔪᓕᕆᔨᓄᑦ ᑕᑯᒋᐊᖅᑎᑦᓯᓂᐅᓂᐊᖅᑐᑦ ᓇᓗᓇᐃᔭᕈᑎᖏᑦ. 
 

### 
 
ᑐᑭᓯᒋᐊᒃᑲᓐᓂᕆᒪᒍᕕᑦ, ᖃᐅᔨᒋᐊᕐᕕᒋᒍᓐᓇᖅᑕᐃᑦ: 
ᐄᒪᓕ ᕗᑦᔅ 
ᐱᕙᓪᓕᐊᔪᓕᕆᓂᕐᒧᑦ ᑎᑎᕋᖅᑎ ᓯᕗᓕᖅᑎ ᐄᕙ ᐋᕆᐊᕐᒧᑦ 
ᓄᓇᕗᑦ ᒐᕙᒪᖓ 
(867) 975-5059 
 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, 
www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

